
ABSTRAK

Kajian ini dijalankan untuk menentukan kesan beberapa jenis sungkupan ke atas
pertumbuhan dan hasil pokok cili padi (Capsicum frutescens var. Thai). Kajian ini
telah dijalankan di Makmal Luar Sekolah Sains dan Teknologi, Universiti Malaysia
Sabah. Kajian ini dijalankan sepenuhnya selama lima bulan bermula dari 12.11.2007
sehingga 31.03.2008 dan cerapan data mula diambil dari minggu pertama anak benih
disemai. Kajian ini menggunakan reka bentuk rawak lengkap (CRD) dengan setiap
rawatan mempunyai empat replikasi. Rawatan sungkupan hanya diberikan sekali
sahaja sepanjang kajian dengan kadar yang sungkupan yang sama bagi setiap
replikasi. Kajian tumbesaran tanaman dilakukan ke atas parameter ketinggian pokok,
bilangan daun serta berat kering bahagian atas dan bawah pokok. Kajian hasil pula
dilakukan ke atas bilangan bunga, bilangan buah serta berat dan panjang buah.
Analisis kelembapan tanah turut dilakukan di dalam makmal selepas penuaian. Hasil
daripada kajian, didapati bahawa rawatan sungkupan sabut kelapa lebih berkesan bagi
parameter pertumbuhan tinggi dan bilangan daun dengan nilai min maksimum tinggi
pokok ialah 41.23 cm dan min bilangan daun sebanyak 73.25 helai. Rawatan
sungkupan sabut kelapa juga lebih berkesan dalam analisis hasil pokok cili dengan
memberi min maksimum terhadap data bilangan bunga (10.75 putik) dan bilangan
buah (29.25 biji). Setiap jenis sungkupan juga memberikan kesan yang berlainan ke
atas pertumbuhan dan hasil tanaman cili. Rawatan hampas padi menunjukkan min
maksimum bagi data berat kering bahagian atas (157.4150 g) dan bahagian bawah
pokok (18.8350 g) serta kelembapan tanah (27.14%). Parameter berat dan panjang
buah pula tidak dipengaruhi oleh sebarang rawatan kerana tiada perbezaan yang beerti
yang ditunjukkan. Penggunaan rawatan rumput kering dan kertas (suratkhabar) kurang
berkesan ke atas setiap parameter yang dikaji berbanding rawatan sungkupan sabut
kelapa dan hampas padi. Keseluruhannya, sungkupan sabut kelapa adalah paling

berkesan ke atas pertumbuhan dan hasil tanaman cili padi, Capsicum frutescens var.
Thai.

ABSTRACT

This study was done to determine the effects of few mulching to the growth and
production of bird chilli (Capsicum frutescens var. Thai). This study was conducted at
School of Science and Technology Outdoor Laboratory, University Malaysia Sabah
and was carried out in five months from 12" November 2007 until 31* March 2008.
All of the datas were collected from first week of planting. A Complete Randomized
Design (CRD) with four replications for each treatment was used in this study. The
mulch treatment applied only once with equal rate of mulch for each replications. The
growth analyses were done based on the plant height, number of leaves, dried weight
of top and bottom part of the plants. Meanwhile, the yield analyses were conducted on
the number of flowers and fruits produced and also weight and length of fruits.
Analysis on soil moisture was also conducted in the laboratory after harvesting. From
the result, it showed that coconut fiber mulch is more effective on the plant height and
number of leaves with a maximum mean value of 41.23 cm and 73.25 leaves number.
Coconut fiber mulch also effective on the yield with a maximum mean of flower
((10.75 flowers) and fruit numbers (29.25 fruits). Each mulching applied gave
different effects on the plant growth and yield. Paddy husk mulch gave a maximum
mean on dry weight of top (157.4150 g) and bottom (18.8350 g) part of plants and
also soil moisture (27.14%). The fruits weight and length were not influenced much
by any type of mulching since the data analyzed gave no significant value. The use of
dried grass and paper (newspaper) mulch were less effective compare to other
mulches such as coconut fiber and paddy husk on each parameter analyzed. Overall,
coconut fiber mulch is the most effective mulching compared to paper, paddy husk

and dried grass mulch on the growth and yield of Capsicum frutescens var. Thai
plants.

BAB1

PENDAHULUAN

1.0  Pengenalan

Pertanian merupakan salah satu daripada sektor yang menyumbang kepada
penjanaan ekonomi di kebanyakan negara membangun termasuklah Malaysia.
Bidang pertanian memastikan keperluan makanan mencukupi serta dapat
membantu mengurangkan kemiskinan. Di samping itu, pertanian dapat memulihara
sumber-sumber semulajadi agar terus hidup dan kekal bagi keperluan generasi
sekarang dan masa akan datang. Hal ini amat penting berikutan populasi manusia
di seluruh dunia yang semakin bertambah pada abad ke-21 ini. Oleh yang
demikian, bidang pertanian yang amat berkait rapat dengan tanah, air, dan sumber
semulajadi biologi di muka bumi ini diberi penekanan dan sentiasa mengalami

perubahan dari segi pengurusan dan amalan pertanian yang lebih baik.

Di dalam bidang pertanian, terdapat beberapa kaedah dan amalan pertanian

berkesan yang perlu diamalkan. Ini adalah supaya produk pertanian yang berkualiti



dan berkuantiti tinggi dapat dihasilkan bagi keperluan di dalam mahupun untuk
dieksport ke luar negara. Salah satu daripada kaedah pertanian yang berkesan adalah
dengan menggunakan kaedah sungkupan (mulching) bagi tanaman. Kaedah ini amat
perlu bagi meningkatkan tahap kesuburan tanah bagi menangani masalah cuaca yang
semakin hari semakin tidak menentu. Sungkupan ialah satu kaedah yang
menggunakan bahan-bahan tertentu sebagai lapisan bagi melindungi permukaan atas
tanah untuk memulihara dan mengekalkan kelembapan tanah serta meningkatkan
kesuburan tanah. Menurut Kluepfel dan Polomski, sungkupan turut bertindak sebagai

lapisan tanah permukaan atas apabila mula mengurai.

Sungkupan juga penting dalam sistem penanaman terutamanya semasa tanah
dibiarkan pada kadar tadahan air hujan yang tinggi. Hal ini boleh mengganggu serta
merencat perkembangan tanaman semasa peringkat pertumbuhannya. Oleh yang
demikian, kaedah sungkupan memainkan peranan yang amat penting dalam
mengekalkan kapasiti pegangan atau simpanan air. Selain itu, tanah boleh dihanyutkan

oleh aliran air hujan yang kuat sekiranya tiada sungkupan dibekalkan untuk

melindungi dan menutupi batas tanaman.

Kesan sungkupan boleh juga dilihat pada proses pemeruapan kelembapan
tanah. Penggunaan sungkupan dapat mengawal proses ini dan seterusnya memainkan
peranan yang amat penting di kawasan pertanian yang agak kering. Kebiasaannya,
permukaan atas tanah tergaul sendiri dan tanah menjadi kering disebabkan keadaan
kelembapan udara. Melalui aplikasi pertanian menggunakan sungkupan, didapati
bahawa kelembapan pada permukaan atas tanah hilang sedikit. Selepas kehilangan

kelembapan pada permulaannya, tanah yang disungkup seterusnya dapat mengawal



pemeruapan berterusan daripada lapisan paling dalam tanah. Ini dilakukan melalui
pemecahan kapilari tanah yang berterusan. Sistem ini sangat sesuai diguna bagi tanah

yang bertekstur sederhana ke tanah yang bertekstur besar (Balasubramaniyan &

Palaniappan, 2004).

Penggunaan sungkupan dalam penanaman juga amat penting dalam menangani
masalah persaingan antara tanaman dan rumpai, masalah serangga perosak serta
penyakit tanaman yang mudah menyerang tanaman. Oleh itu, penggunaan sungkupan
dapat mengurangkan penggunaan racun rumpai dan seterusnya menjimatkan kos
penyelenggaraan untuk membeli racun serangga dan bahan kimia yang lain. Malahan,
ini dapat membantu para petani negara ini mengurangkan kos perbelanjaan pertanian
dan seterusnya dapat memperoleh untung yang lebih. Ini adalah amat bersesuaian

dengan keadaan sosio-ekonomi tempatan yang masih lagi berkembang.

Sungkupan juga dapat dilihat terhadap perubahan kadar nutrien di dalam tanah
yang membantu meningkatkan mutu pembajaan secara organik dan tidak perlu
bergantung terhadap baja kimia sepenuhnya. Kadar nutrien dapat ditambah pada tanah
setelah sungkupan terurai ke dalam tanah. Kaedah ini dapat meningkatkan kandungan
fosfat dan kalium di dalam tanah yang amat perlu dalam pembesaran tanaman. Selain
itu, tahap keasidan tanah juga dapat dikurangkan. Sungkupan meningkatkan pH tanah,

pertukaran unsur kalium, magnesium serta kalsium dan kalium disimpan di dalam

tanah (Gurmit ef al., 1999).

Selain itu, sungkupan juga dapat menghalang kehilangan air daripada tanah

melalui proses pemeruapan. Kadar penyerapan dan pergerakan air ke dalam tanah



boleh diperbaiki. Sungkupan akan mengekalkan kelembapan tanah pada musim
kemarau dan boleh memberi haba kepada tanah pada keadaan iklim yang lembap. Ini
menunjukkan bahawa sungkupan dapat mengekalkan suhu tanah. Sungkupan boleh
juga menghalang tanah daripada hakisan akibat hujan lebat tetapi sebaliknya dapat

mengekalkan keadaan tanah daripada bertaburan sehingga mengganggu anak pokok.

Pada umumnya, terdapat dua jenis sungkupan iaitu sungkupan organik dan
sungkupan bukan organik (inorganik). Bahan sungkupan organik ialah sungkupan
yang dibuat daripada sumber-sumber semula jadi seperti daun kering, ranting kayu
dan sebagainya dan boleh menarik perhatian serangga, siput, cacing tanah dan burung
sebagai makanan. Bahan sungkupan ini boleh mengurai sendiri dari semasa ke semasa
dan perlu diganti selepas beberapa tahun. Sungkupan organik memperbaiki tanah
dengan menambahkan kandungan nutrien melalui proses penguraian serta dapat
menggalakkan aktiviti cacing tanah. Sungkupan inorganik boleh terdiri daripada batu
kelikir, plastik dan sebagainya. Sungkupan jenis ini tidak menarik perhatian sebarang

organisma dan tidak mengurai dengan cepat. Sisa buangan pertanian dari ladang

selalunya dikompos atau dikitar semula sebagai sungkupan.

Bahan-bahan sungkupan yang terdiri daripada hasil buangan pertanian ini
seterusnya dapat membantu memulihara sumber semula jadi tanpa membazirkan sisa-

sisa pertanian yang boleh menjadi bahan yang berfaedah. Antara bahan-bahan

sungkupan yang boleh digunakan ialah:

e rumput-rumput kering

e hampas padi



e hampas kelapa sawit
e isirung kelapa sawit

e hampas kelapa

e plastik

e kertas

e ranting-ranting kayu
e kulit kerang

e vermikulit

e peat moss

¢ kulit kacang

e tongkol jagung

e habuk kayu

e asphalt

e aluminium

e kaca

Cili merupakan salah satu daripada sumber vitamin C dan dapat membantu
menangani penyakit kulit iaitu skurvi walaupun kuantiti yang diperlukan hanya
signifikan (Prance & Nesbitt, 2005). Cili juga mengandungi Capsaicin iaitu bahan
kimia di dalam cili yang boleh membunuh tumor tanapa atau dengan sedikit kesan
sampingan. Kepedasan buah cili dipengaruhi oleh keadaan persekitaran berikutan
peningkatan kepekatan Capsaicin. Kepekatan Capsaicin yang meningkat boleh
disebabkan oleh factor stress tanaman seperti kemarau, suhu tinggi dan keterlarutan

garam yang tinggi. Selain digunakan sebagai rempah dan perasa di dalam masakan

terdapat juga cili yang dijadikan hiasan menarik kerana warna dan bentuknya yang

menarik.

Tanaman cili boleh dituai apabila buah cili sudah mencapai panjang antara dua
hingga tiga inci. Hasil buah yang pertama boleh dituai antara hari ke-65 dan hari ke-
80 selepas dipindahkan ke ladang. Tanaman cili akan terus mengeluarkan hasil buah
sehingga lebih daripada tiga bulan. Buah cili yang telah dituai biasanya dipasarkan
terus sebaik sahaja buah dipetik bagi mengelakkan kehilangan kelembapan dan

kerosakan pada buah. Sekiranya diuruskan pada suhu dan kelembapan (humiditi) yang

betul, jangka hayat buah cili boleh mencapai sehingga tiga minggu.

Cili boleh tumbuh di kebanyakan negara di dunia. Negara Asia merupakan
kawasan tanaman cili paling luas berbanding benua lain dengan keluasan 688 710 ha,
manakala benua Afrika mempunyai kawasan tanaman seluas 204 890 ha. Pasaran cili
pada keseluruhannya lebih tertumpu kepada pasaran cili segar, tetapi bagi pasaran luar
bentuk cili yang dikeluarkan adalah cili kering. Terdapat pelbagai jenis cili yang dapat
diterima pasaran ini termasuklah cili bangi, cili kulai, cili merah dan cili padi.
Berdasarkan kepada sumber The Chilie Papper Institut, pengeluar utama cili dunia
adalah negara China. Negara tersebut meliputi 46% pengeluaran cili dunia iaitu

sebanyak 7 025 360 juta matrik tan pada bulan Disember 2002.

Menurut daripada analisis cili oleh Jabatan Pertanian dan Industri Asas Tani
Malaysia (2007), di Malaysia, cili merupakan salah satu sayuran berbuah yang cukup
popular. Pada tahun 1995 hingga 1999, eksport cili berada dalam kedudukan agak

statik tetapi nilai eksport ini terus meningkat daripada tahun 1999 hingga 2001. Antara



pasaran eksport cili Malaysia termasuklah Singapura, Brunei, Hong Kong dan EU.
Pasaran cili dalam domestik boleh dibahagikan kepada tiga kategori utama iaitu
institusi, isirumah dan kilang. Penggunaan cili juga boleh dibahagikan kepada empat
kategori utama iaitu cili hijau, cili kering, cili merah dan juga cili padi. Penggunaan
cili meliputi tahun 2008, 2009 dan sehingga tahun 2010. Penggunaan cili dijangka
akan meningkat dalam enam tahun yang akan datang berikutan pertambahan
komposisi penduduk Malaysia. Seterusnya, ini akan menambahkan peningkatan

permintaan terhadap cili segar mahupun cili yang telah diproses sebagai cili sos atau

cili giling.

Antara faktor yang mempengaruhi permintaan cili dalam negara ialah
pertumbuhan ekonomi, pertambahan penduduk, trend pengguna dan gaya hidup
penduduk. Faktor lain yang lebih memberi galakan seperti promosi turut memainkan

peranan penting untuk membangkitkan kesedaran pada penduduk akan keperluan

sayur-sayuran dalam pemakanan harian.

